
Culra stairiuil

Is sa Ghaeilge atd a bhfréamhacha agus a mbunus ag an chuid is m6 de na hainmneacha
atd againn sa tir seo ar diteanna, ar lonnajochtai, ar ditribh chénaithe agus ar ghnéithe den
tirdhreach agus den mhuirdhreach, 6 thaobh na tireolaiochta agus na seandalaiochta de. Ar
na logainmneacha sin, diritear, i measc moran eile, cnoic, clocha agus carraigeacha, gleannta
agus machairi, oiledin agus insi mara agus locha, tégélacha cosanta, larionaid Phégéntachta
agus sufomhanna eaglasta Criostai (Flanagan, 1975: 1-6; Hughes, 1991: 116-37). Ina n-ainneoin
seo uile go léir: creachadédireacht, scrios agus traddil na Lochlannach, ionradh agus concas
na Normannach, concais na dTtadarach agus dishealbhu tailte fairsinge a bhii seilbh Gael le
linn plandélacha suntasacha a thionscain an rialtas sa 161 céad agus sa 174 céad (O Mainnin,
2017), maireann bunbhri na n-eiliminti Gaeilge seo, chomh maith lena leaganacha Béarlaithe
ambhail sliabh mar atd san ainm Sliabh Mis (Slemish, Contae Aontroma); cnoc: Cnoc na
gCoinini (Knocknagoney, Contae an Duin); gleann: Gleann an Iolair (Glenullen, Contae
Dhoire); din: Dun na nGall (Donegal, Contae Dhiin na nGall); cill: An tSeanchill (Shankill,
Contae Aontroma), etc.

Té roinnt logainmneacha in Eirinn a bhfuil a bhfréamhacha sa Laidin, sa Lochlainnis, sa
Fhraincis agus sa Bhéarla. Lena gcois sin, t logainmneacha eile a dhiorthaigh 6 theangané 6
theangacha eile sa tréimhse roimh theacht na nGael a thug an Ghaeilge go hEirinn dhd mhile
bliain 6 shin, ar a laghad (Hughes, 1991: 132; Mallory, 2017: 258-61; Stitfer, 2020: 857-58). T4
ainmneacha sléibhte agus aibhneacha i measc na logainmneach is sine agus td scoldiri ann a
déarfadh gur dhiorthaigh roinnt acu 6 theangacha eile seachas an Ghaeilge (O Murchadha
& Murray, 2000: 146). Gach seans gurb amhlaidh fosta don logainm An Bhlarna (Contae

Chorcaf). Ni hiontas ar bith é, mar gheall ar an drsacht a bhaineann leis, mar sin, go bhfuil
dit larnach ag seanchas na logainmniochta i bhforbairt litriocht na Gaeilge: ‘Dindshenchas’
(Stokes, 1892, 1893); Acallam na Senérach san Fhiannaiocht (Fitzpatrick, 2012) agus oilitint
na mBard idir 1200 AD agus 1650 AD (O Cuiv, 1973).

Sa I atd inniu ann, tathar ag leandint den fthiosra agus den taighde ar bhunus na
logainmneacha ar oilean na hEireann, sa d4 dhlinse ar chaoi chomhthreomhar (Kane et
al., 2022). T4 an obair seo ar sitl i bPoblacht na hEireann ¢ na 1920i ar aghaidh, ag forbairt
shaothar na scoldiri seo a leanas: John O’Donovan, William Reeves, Eugene O’Curry,
Patrick Weston Joyce, M.A. O’Brien agus Edmund Hogan, a n-aithnitear a dtiomantas don
obair seo agus a ‘valiant efforts’ go forleathan (Hughes, 1991: 146). On bhliain 1987 anall, ta
scoldirf na logainmniochta i ndiaidh diantaighde a dhéanamh agus torthai d4 réir a thoilsiti in
imleabhair ardchdiliochta mar chuid den Northern Ireland Place-name Project. Ta pobail ditiula
an-tédbhachtach san obair seo sa mhéid is go dtig leo cuidit le fuaimnit na logainmneachale
ciall a bhaint astu chun an bhri a dhearbhu. Is minic na pobail chéanna sasta a bheith pairteach
san fhiosru seo le go gcoinneofai cuimhne ar na hainmneacha dite agus go ndaingneofai a
bhféinitlacht chulttrtha (Flanagan, 1978). T4 an daingnit seo le sonrt go ldidir ar an méid

sin de litriocht na Nua-Ghaeilge a bhfuil a bunus sa Ghaeltacht, mar a léireofar san aiste seo.

Logainmneacha agus nualitriocht na Gaeilge

Is ar chuiseanna difritla agus ar mhaithe le feidhmeanna éagsula a bhain agus a bhaineann
udair na Nua-Ghaeilge usdid as logainmneacha ina saothar. Ciallaionn na hditainmneacha
seo cuid mhor, go hdirithe do scribhneoiri na Gaeltachta, agus da bhféinitlacht mar udair
Ghaeilge. Cuireann na logainmneacha bri sna hditeanna agus sna bailte beaga a mbionn siad
ag cur sios orthu agus ina mbionn eachtrai a saothair ag titim amach. Neartaionn siad ceangal
na n-udar leis an talamh agus lena dhreach, atd sitlta acu, atd oibrithe acu né ar a laghad
atd breathnaithe acu chuile 14 d4 saol. Ionaid iad a bhfuil gean acu orthu agus ddimh acu leo
agus a luann siad a n-ainmneacha le bréd, agus le mothu ldidir croi. Is fia ag an phointe seo,
mar 1éiriu air sin, udar bisitil amhdin as Gaeltacht Thir Chonaill a lua agus sin é Séamus
O Grianna n6 ‘Maire’ Bhi sé thar a bheith dilis d4 4it bhreithe, d4 bhaile dichais, Rann
na Feirste, cé gur iomai ainm a thug sé ar an dit ina shaothar, lena n-diritear, mar shampla:
Ceann Dubhrann (O Grianna, 1942b: 1) agus Rinn na bhFaoileann (O Grianna, 1959: 156—7).
Chreid sé go gcaithfi ‘cliti an bhaile’ sin a chosaint i gcénai ina chuid scribhneoireachta (O
Grianna, 1942a). Chum sé ditainmneacha as an tire ina scéalta ach cuid den am bunaithe ar
thiorainmneacha na n-diteanna ach casadh beag sa scéal, mar shampla de sin féach an scéal
‘Bromach Inis Beannach’ sa chnuasach An Cldr is An Fhoireann (O Grianna, 1955: 14-20).
Bheadh a fhios ag léitheoir a mbeadh eolas aige/aici ar Thoraigh én chur sios ar an it sa

scéal agus ar na bailte fearainn ar an chésta i gCloich Cheannthaola gur sin atd i gceist leo

seo: Inis Beannach (Toraigh), Machaire Larach (Min Lérach) agus Gort a’ tSeagail (Gort
an Choirce). O thaobh na stile liteartha ag O Grianna, ta feidhm ag baint le hainmneacha
diteanna leis na fuaimeanna agus claochluithe gramadai iontu a aibhsiu i suile agus i gcluasa
an léitheora m.sh.: Sruthdn an Mhadaidh Uisce (O Grianna, 1956: 119) ina ndéantar /w/
den /m/ i dtas an thocail agus /i:/ den /u:/ ina dheireadh, agus an focal ‘madadh’ /madu:/
4 chur sa tuiseal ginideach ‘mhadaidh’ /wadi:/. Baineann ceist seo na logainmneacha le
saothair litriochta na Nua-Ghaeilge, leis an Ghaeltacht 6 thuaidh mar a chonaic muid, agus

6 dheas mar a phléifear anois.

Udair na mBlascaodai

Is leis na Blascaodai, oiledin amach 6 chdsta iardheisceart Chiarrai, a bhaineann na hudair
ghradamacha Ghaeilge Tomds O Criomhthain, Sedn O Criomhthain, Micheil O Gaoithin,
agus Muiris O Suilleabhain. Cé gur i mBaile an Bhiocdire, Iimh le Dun Chaoin ar leithinis
an Daingin, a rugadh Peig Sayers, a daithris Peig agus Machnamh Seanmhnd, chaith si bunus
a saoil ar an Bhlascaod Mor.

Ba ¢ Tomés O Criomhthain an duine b’iontai de na scribhneoiri seo de réir an léirmheasa
scolértha agus na critice ar litriocht na mBlascaodai ( O hAnluain, 1973: 398). Scolaire Ceiltise,
ar Shasanach é, Robin Flower, a chuaigh go dti an Blascaod Mér ag foghlaim Gaeilge, a mhol
do Thomds an chéad 14 riamh scéal a bheatha, ar a tugadh An tOilednach (1929), a riomh.
Thiontaigh ‘Blaithin) an t-ainm ceana a bhi ag mac Ui Chriomhthain ar Flower, an leabhar
go Béarla agus foilsiodh sa bhliain 1937 é. Mhol Méire Cruise O’Brien (1977: 26) an ‘mhaith’
atd i gcuntas Ui Chriomhthain 4 chur i gcompardid le hardn Gr né le hdll milis, 4 ra go
gcuirtear tirdhreach agus muirdhreach agus spéirdhreach choésta an Atlantaigh i lathair an
léitheora agus iad ag siorathrti leo. Mhol si go hard fosta cdiliocht agus dilleacht na Gaeilge a
fabhraiodh as mérthraidisitn liteartha na Mumhan. Mhaigh si gur don éisteoir oilte a chum O
Criomhthain a scéal i nGaeilge shonda, shoiléir, shnasta gan a bheith foclach. Bhain si feidhm
as meafar an ghléis cheoil agus i den bhartil gur sheinn O Criomhthain é go maistritil ina
shaothar (Cruise O’Brien, 1977: 38). Ni bhionn aon mhotht maoithneachais le haireachtil
ag an léitheoir agus ditainmneacha 4 lua. Nil sna hditeanna seo ar an oiledn ach ionaid ina
mbailiodh daoine le chéile, pointi amhairc, calai cuain 6na bhféadfai naomhdg a chur chun
farraige, n6 diteanna a raibh baol ag baint leo agus O Criomhthain i mbun a shaoil laethuil
mar iascaire agus mar ftheirmeoir beag ar an oiledn. Ni chuirtear luach teangeolaioch na
n-ditainmneacha san direamh, ni chuirtear sios go mion orthu agus ni mholtar iad.

Ar ndoigh, leanann O Criomhthain leis an mhodh neamhthuairiscitil seo maidir
le hditeanna agus lena gcuid ainmneacha taobh amuigh den Bhlascaod Mhér. Nil sna
hainmneacha ach lipéid, cheapfs, ar diteanna ina ndéantar rudai difritla. Aiteanna amhail

Daingean Ui Chuis ina bhfaigheadh na hoilednaigh bia agus salann riamh anall: ‘An uair

a shroich an bad caladh an oiledin, lan de shalann agus de bhia 6 Dhaingean Ui Chuise...
(O Criomhthain, 1980: 52); Dtin Chaoin ina lorgaiti céile saoil: ‘Phés mo dhearthair Paidi
an bhliain i ndiaidh Chiit, cailin 6 Dhtn Chaoin, infon fiodéra... (O Criomhthain, 1980:
72) agus Inis Mhic Fhaoldin, 4it a raibh teaghlach aoire 4dhuil agus rathuil ag iascaireacht
gliomach: ‘Bhiodh aoire in Inis Mhic Fhaoldin an uair td...ach thdinig an-ghlaoc ar an sért
éisc a dtugtar gliomaigh orthu: bhi glaoch mér 6 Shasana an uair Gd orthu, agus bhi clann
an aoire suas lena linn agus bad acu féin’ (O Criomhthain, 1980: 108).

Is oiriunach comhthéacs agus bri an tseanfthocail “‘Uireasa a mhéadaionn cumbha), le
ceann a chur ar phlé ar scribhneoir eile de chuid an Bhlascaoid Mhéir, mar atd, Muiris ¢)
Suilleabhdin agus ar a dhirbheathaisnéis Fiche Bliain ag Fds (1933). Is mér idir an chaoi at4 le
sonru ina shaothar, ina ldimhsealann seisean 4it, ciall d’ait agus tirdhreach, i gcomoértasle cur
chuige Thomais Ui Chriomhthain mar a pléadh roimhe seo. I dtaca le mac Ui Chriomhthain,
chloiseadh seisean ainmneacha na n-diteanna seo gach uile 14 dé shaol, 6n 14 a rugadh é go
dti uair a bhdis. A mhalairt ar fad a bhi i gceist leis an tSdilleabhdnach. Chuaigh seisean
isteach chuig oiledn an Bhlascaoid Mhdir ina phdiste agus d’thdg an it ina fhear 6g. Is 1éir
don léitheoir an leanndn a bhi air, go raibh ddimh aige le hionaid a luathéige agus is léir
fosta nach ionann a ghaol maoithneach leis an oiledn agus gaol Ui Chriomhthain le hionad
a bhreithe agus leis an dit ar chaith sé a shaol. Is geall cur chuige Ui Shuilleabhdin leis an
spiorad at4 le moth sa dinnseanchas agus i mérchursa na hEireann a rinne Caoilte, Oisin
agus Pddraig de chuid na Fiannaiochta, Acallam na Sendrach ina solathraitear ainmneacha
ar diteanna tabhachtacha agus ina dtugtar cuntas ar a sanasaiocht agus a mbunus. Is minic
athair agus athair mér Ui Shuilleabhdin ag cur sios go mion ar diteanna agus ag smaoineamh
siar orthu. Bhrisfeadh cuntas Ui Shtilleabhdin ar a imeacht 6n Bhlascaoid Mhor croi duine
a oiread is a bhainfeadh na linte seo a leanas ar a chéad amharc ar a oiledn dtchais, a anail
de dhuine: ‘Anois a Mhuiris, arsa m'athair, féach t’ait dhuchais, ag sineadh a mhéire siar 6
thuaidh i dtreo oiledinin beag a bhi scriosta amach 6n mintir. Nior labhras, do thdinig cnap

im scornaigh nuair a chonac an t-oilean’ (O Suilleabhdin, 2011 [1933]: 24).

Cathal O Searcaigh, file

Ni sa phroslitriocht amhdin a diritear an t-6mos d’diteanna agus d4 n-ainmneacha. Nil aon amhras
ach gur file bisitil de chuid an 201 agus 214 céad é Cathal O Searcaigh maidir le filiocht na Nua-
Ghaeilge. Breathnaimis anois ar roinnt samplai 6na shaothar siid ina dtagraionn sé dditainmneacha.

T4 Cathal O Searcaigh ar dhuine de na fili is cumasai sa Nua-Ghaeilge (O Duill, 1993;
Sewell, 1998). Rugadh agus tégadh i mbaile Gaeltachta Mhin an Le4 é, ceantar sléibhtitil
taobh thuas de shraidbhaile Ghort an Choirce, i bpardiste Chloich Cheannfhaola, agus cnoc
maorga na hEaragaile ar a chul, Kilimanjaro Ui Shearcaigh. Amach 6n chésta sin ar a suionn
Gort an Choirce, a luionn Toraigh agus Inis B6 Finne.

Ceann de na téamai ina luathshaothar, baineann sé le bheith ag pilleadh ar an bhaile.
An Bealach 'na Bhaile (O Searcaigh, 1991) teideal cheann d4 dhuanairi ina bhfuil dénta as na
leabhair Sile Shuibhne (O Searcaigh, 1983), SS feasta, agus Suibhne (e Searcaigh, 1987), S
feasta. Ocht nddn ar fad atd in SS agus luaitear logainmneacha ditidla ina dteidil, m.sh. ‘Loch
na mBreac Beadaf), ‘If you're going to San Falcarragh’ agus diteanna a ndeachaigh sé iontu ag
obair: ‘Londain), ‘Gladstone Park’ agus ‘High Street Kensington, 6pm’. Ddn grd atd in ‘Nil aon
ni’ (SS: 16) as a sileann suaimhneas agus éilleacht logainmneacha a aite dtichais, ‘Nil aon n,
aon ni, a stdr, / nios suaimhni nd clapsholas smélaigh / i gCaiseal na gCorr’ Is é atd againn
anseo, arsacht an fhocail ‘caiseal’ - foirgneamh cloiche — agus an ddlra istigh ann i bhfoirm na
georr. Déantar dhé thagairt do dhomhan an naduir ag teacht go direach roimh logainmneacha,
i bhfoirmeacha na siolastrai agus na coille: ‘is da dtiocfd liom, a ghrd, / bheadh briathra ag
bléthd ar ghas mo ghutha / mar shiolastrach Ghleann an Atha. / is chluinfea geantrai si /
i gclingireacht na gcloigini gorma i gcoillidh Fhédna Bhui..” Mar a bheadh sé go hiomldn i
gcomortas leis an chumann tuaithe seo agus le hailleacht an ndduir, mar sin féin, 1éimid sa
chuigit véarsa, tagairt do Bhaile Atha Cliath mar ‘bruchtbhaile balscéideach’. Ni sondacha
ach garbh at4 na fuaimeanna sa d4 fhocal sin. (D4la an scéil, bhain an saraistritheoir Seosamh
Mac Grianna (1933: 9) tisid as an fhocal ‘balscéideach’ agus an chiall ‘tattooed’ leis.)

I nd4n eile d4 chuid, dar teideal ‘Scuaine’ (SS: 19), baineann 6 Searcaigh usdid as
ditainmneacha an cheantair agus ¢ ag cur in il go mbeidh ‘taiscéalaithe’ ag baint na haite
amach agus iad ar lorg na hailleachta 6rbhui agus an taitnimh ghréine: .. .6 Mhin na Craoibhe
go Gort an Choirce, / td an gleann seo Ornite tar éis maidin de scitradh gréine. / Ar ball, le
gach aon séideog chriite, beidh scuaine de thaiscéalaithe saoire chugainn ar lorg érghréine’
Is go glinn a léiritear téamai seo thir thidin dhichais a mhuintire agus i1 gcomortas leis na
daoine crdite ud a chénaionn sna cathracha agus sna bailte moéra sna codanna éagsula dd
shaothar in Suibhne: Cré na Cathrach, Garbhchriocha mo Chinedil agus Bunadh na gCnoc.

Té logainmneacha larnach sna hiomhénna filiinta a chruthaionn sé. Baineann sé usdid go
feidhmiuil as na heiliminti sna logainmneacha a dhiorthaigh 6 ainmneacha na mball coirp,
mar atd in ‘Cor Ur’ (S: 29—30) le ‘droim, ‘uillinn’, ‘malaidh’, ‘ucht, ..ionas go bhfeicim anois
ina n-iomldine criocha iontine do cholainne 6 Log Dhroim na Gréine go hAlt na hUillinne,
6n Mhalaidh Rua go Min na hUchta...

Le linn ddinn a bheith ag meas luathshaothar Ui Shearcaigh, is riachtanach an ni é tuiscint
a thail ar an usaid chliste a bhain sé as ditainmneacha ina chuid filiochta chun smaointe faoin
bhaile agus faoin chiall laistiar d’ainm na hdite a chur i bhfriotal. Lena chois sin, leis an chr3,
leis an dil4ithrit agus leis an uaigneas mar at4 in ‘Londain’ (SS: 10) agus ‘An tAonaréan’ (S:
21) a léirit. Amuigh ag bun na spéire, naoi mile i bhfarraige ach taobh istigh de limistéar
phardiste dhuichais Chathail Ui Shearcaigh, a luionn Toraigh. T4 usaid logainmneacha ag an
tSearcach le sonru fosta ar sheanamhrdin de chuid na hdite sin n6 is iontu a dhéantar tagairt

do shean-logainmneacha:

Nach iomai dainséar mor a rith mé is tii féin riamh 6 bharr an Phointe go dti an Bhoilg Mhér

Sruth Phort an Deilg is an Camas Mo6r, Béal Phort Challa agus Droim an Bhotha?

Is trua nach bhfuil mé ag Ulai Mhéraid né ar Mhearnaid, Ruaimh né ar Chnoc an Diiin.

NG ar bharr Ard Lérthdin, né ag bun an Chloigthi, bheadh an dige ar ais agam go buan.

(O Colm, 1995 [1971]: 143 & 158)

Focal scoir

Sa staidéar samplach seo, fiosraiodh feidhm, tdbhacht, luach liteartha agus dbharthacht
usdid logainmneacha i roinnt samplai de phrés agus d’thiliocht na Nua-Ghaeilge. Cuireadh i
gcomortas agus i gcostlacht litriocht scribhneoiri as an taobh thuaidh agus theas d'oiledn na
hEireann agus feidhm an logainm 4 fiosrd. Orthu sin bhi scribhneoiri préis amhail Séamus
O Grianna, Tomas O Criomhthain agus Muiris O Stilleabhain. I dtacale feidhm an logainm
san thiliocht, breathnaiodh ar shaothar Chathail Ui Shearcaigh, a luathshaothar go hdirithe.
Rinneadh tagairt fosta don traidisitin 1aidir béil atd i dToraigh, raidisiin béil a théann siar
go dti aimsir na réamh-Chriostaiochta, Balor na Suile Nimhe, an eaglais luath agus Naomh
Colm Cille. Chonacthas gur minic ditainmneacha luaite i seanamhrdin as Toraigh. Is é atd i
gcombhar le chéile ag na scribhneoiri seo agus ag an tsort seo litriochta 6 na ceantair imeallacha
a ndearnadh machnambh uirthi, nd an 4it larnach atd ag logainmneacha ina bhféiniulacht
agus ina bhfréamhacha. Maiodh fosta gur minic dirithe ar chluais an léitheora a bhionn
logainmneacha sa phros, sa nuathiliocht agus i seanamhrdin, agus na fuaimeanna gleoite
iontu 4 nochtadh i bhfoirm scriofa n6 raite. Bhi eolas ar dhiorthu ditainmneacha ldrnach sa
léann duchasach sna mednaoiseanna in Eirinn (O Cuiv, 1973). Tithar i ndiaidh leantint den

éileambh sin i nualitriocht na Gaeilge agus in amhrdin na ndaoine mar a luadh anseo.

